
3.3 Pecyn cymorth hunanadolygu, datblygu a chynllunio’r 
RhGG: Asesu, cofnodi ac adrodd

Trosolwg
Mae’r FfLlRh yn offeryn cynllunio cwricwlwm. Mae hefyd yn offeryn asesu pwerus. 
Mae’r FfLlRh yn darparu continwwm o ddysgu a fydd yn galluogi dysgwyr, athrawon 
a rhieni/gofalwyr i fod yn glir nid yn unig lle maent arni ar hyn o bryd o safbwynt y 
FfLlRh ond hefyd yr hyn sydd angen dod nesaf.

Er mwyn sicrhau bod ysgol yn creu’r darlun clir hwn o ddatblygu sgiliau llythrennedd 
a rhifedd y dysgwr, bydd angen i staff ystyried yn ofalus addasrwydd i’r diben eu 
polisi asesu cyfredol mewn perthynas â’r FfLlRh. Bydd angen i ysgolion sicrhau bod 
yr egwyddorion asesu ffurfiannol/Asesu ar gyfer Dysgu ac asesu crynodol/Asesiad o 
Ddysgu yn cael eu defnyddio gyda gofal mewn perthynas â’r FfLlRh.

Yr allwedd i fanteisio i’r eithaf ar ddatblygu sgiliau llythrennedd a rhifedd dysgwyr 
fydd sefydlu systemau monitro ac olrhain. Bydd hyn yn sicrhau y gall athrawon 
gefnogi dysgwyr o fewn yr ystafell ddosbarth drwy ddal eu cynnydd a rhoi offeryn 
dadansoddi iddynt y gellir ei ddefnyddio’n rheolaidd er mwyn sicrhau gwreiddio 
ymagwedd bersonol tuag at ddatblygu sgiliau llythrennedd a rhifedd.

Bydd angen i ysgolion sicrhau bod athrawon yn gallu defnyddio’r FfLlRh i asesu’n 
ffurfiannol ac yn grynodol mewn perthynas â:

•   cynnydd pob dysgwr unigol er mwyn ffurfio sail i drafodaeth gyda:

 – y dysgwr, er mwyn llunio eu camau nesaf ar gyfer gwella 

 –  rhieni/gofalwyr, a rhwng athrawon yngl n â chryfderau a meysydd ar gyfer 
datblygiad cyfredol y dysgwr;

•  cynnydd gr p (dosbarth, carfan, gr p pwnc, cam /cyfnod, ayb.) i hysbysu 
cynllunio’r cwricwlwm a chynllunio datblygiad ysgol;

•  dosbarth, carfan, cam/ Cyfnod Allweddol, cynnydd pynciol, i hysbysu cynllunio’r 
cwricwlwm a chynllunio datblygiad ysgol. 

Hefyd bydd angen iddynt adrodd yn flynyddol ar gryfderau dysgwyr a meysydd i’w 
datblygu.

Beth sy’n gweithio? Tystiolaeth o arfer dda
Bydd ysgolion angen systemau ysgol-gyfan fel bod asesu cyson a thrylwyr o sgiliau 
llythrennedd a rhifedd ar draws y cwricwlwm. Dylid ymgorffori asesiad o sgiliau 
llythrennedd a rhifedd mewn tasgau asesu pynciol, nid drwy Cymraeg, Saesneg a 
mathemateg yn unig. 

Bydd canlyniadau’r asesiadau pynciol yn galluogi dysgwyr i ymdrin â’u hanghenion 
datblygu llythrennedd a rhifedd yng nghyd-destun y cwricwlwm cyfan. Bydd y 
canlyniadau dysgu yn y FfLlRh yn helpu athrawon i lunio barn yn erbyn y FfLlRh er 
mwyn adnabod cryfderau dysgwyr a’r meysydd ar gyfer cefnogaeth a her. 

Bydd angen i ysgolion i adolygu a diwygio polisïau ac arferion presennol o ran asesu, 
cofnodi a nodi meysydd ffocws ar gyfer cymorth pellach. 

Mae’n rhaid i ysgolion ystyried p’un a yw:

•  asesu parhaus, ffurfiannol ystafell ddosbarth yn cael ei ddefnyddio’n effeithiol 
i fonitro cynnydd, trafod y camau nesaf sydd eu hangen ar gyfer gwella gyda 
dysgwyr a gosod tasgau a fydd yn rhoi cyfleoedd i ddysgwyr wneud cynnydd yn 
eu sgiliau llythrennedd a rhifedd;

•  polisi asesu, cofnodi ac adrodd yr ysgol yn nodi’n glir sut y bydd sgiliau 
llythrennedd a rhifedd dysgwyr yn cael eu monitro a’u holrhain ar draws gwahanol 
feysydd pwnc a thrwy gyfnodau allweddol at ddibenion ffurfiannol a chrynodol; 

•  yr ysgol mewn sefyllfa i ddarparu adroddiadau naratif clir a llawn gwybodaeth i 
rieni/gofalwyr ar gryfderau eu plentyn a’r meysydd i’w datblygu mewn perthynas 
â’r FfLlRh.

Y broses adolygu a datblygu: asesu,  
cofnodi ac adrodd

    Cam nesaf y daith …

A. Paratoi’r ffordd 

•  Penodi arweinydd UDA a 
sefydlu tîm

•  Ystyried dulliau presennol o 
asesu: adolygu yng ngoleuni 
FfLlRh ac ystyried enghreifftiau 
o arfer gorau

Ch. Cadw’r momentwm 

•  Treialu gweithrediadau 
arfaethedig

Y cynnydd hyd yma

•  Adolygu cynigion a nodi bylchau, anghenion hyfforddiant, y camau nesaf

D.  Asesu ar 
gyfer Dysgu         

Dd.  Asesiad o 
ddysgu

E. Cofnodi F. Adrodd 

B. Datblygu a chefnogi’r tîm 

•  Ail-alinio egwyddorion polisi 
asesu a systemau adrodd yr 
ysgol

•  Cytuno ar ffyrdd o weithio

C. Rhoi cychwyn arni 

•  Cyflwyno gofynion asesu, 
cofnodi ac adrodd y FfLlRh i’r 
holl staff

•  Cysylltu â pholisi ac arfer asesu 
presennol

Allwedd:

Colofn Paratoi’r ffordd:

Coch = dull amgen lle mae gr p clwstwr yn penderfynu gweithio gyda’i gilydd 
i gynhyrchu polisi llythrennedd ysgol gyfan. Mae hyn yn annog cysondeb o ran 
strategaethau a ddefnyddir ar draws y cwricwlwm mewn ysgolion, rhwng ysgolion a 
rhwng cyfnodau allweddol, e.e. CS i CA2 a CA2 i CA3.. 

Colofn Sut y gallai hyn edrych …

Du = Enghraifft ysgol gynradd ac uwchradd

Gwyrdd = Enghraifft ysgol gynradd

Glas = Enghraifft ysgol uwchradd

Coch = Enghraifft clwstwr

Faint o gynnydd sydd wedi’i wneud o ran gweithredu FfLlRh?

Wrth gyrraedd barn, defnyddiwch y meini prawf asesu canlynol, sy’n gyson â’r rhai 
yn y Map Cynnydd:

Coch = ddim yn ei le

Ambr = gwaith wedi cychwyn ond angen cadarnhad

Gwyrdd = yn ei le ac yn cael ei fonitro’n rheolaidd

Atodiad 3.3: Asesu, cofnodi ac adrodd

3.3.i: Fframwaith ar gyfer cynnal dadansoddiad cychwynnol o asesu
Y dadansoddiad cychwynnol o asesu yw’r man cychwyn ar gyfer sgwrs yn yr ysgol. 
Awgrymir bod y tîm sy’n gyfrifol am adolygu dulliau cyfredol yr ysgol o asesu, cofnodi 
ac adrodd mewn perthynas â’r FfLlRh yn defnyddio hyn i dynnu sylw at faterion 
allweddol mewn perthynas ag asesu ar gyfer dysgu ac asesiad o ddysgu.

Wrth drafod a chytuno ar sut i gwblhau’r dadansoddiad cychwynnol mae angen i’r 
tîm benderfynu a yw datganiad yn wyrdd, ambr neu goch, yn seiliedig ar yr allweddi 
isod.

Coch = ddim yn ei le

Ambr = peth gwaith wedi’i wneud ond heb ei integreiddio’n llawn

Gwyrdd = yn ei le ac yn gyson ar draws yr ysgol

Nodweddion o arfer dda o asesu 
ar gyfer dysgu ac asesiad o 
ddysgu o ran y FfLlRh:

C A G Tystiolaeth/effaith (Sut ydw 
i’n gwybod?)/ Pwyntiau 
gweithredu/camau nesaf

Amcanion dysgu llythrennedd a 
rhifedd yn cael eu hintegreiddio'n 
briodol i wersi.

Canlyniadau llythrennedd a rhifedd 
yn cael eu rhannu gyda dysgwyr.

Adborth yn canolbwyntio ar wella 
sgiliau llythrennedd a rhifedd.

Asesu cyfoed a hunan-asesu yn cael 
eu defnyddio i gefnogi Asesu ar gyfer 
Dysgu.

Gosod targedau llythrennedd 
a rhifedd yn cael ei ddefnyddio 
i gefnogi a hysbysu dysgwyr, 
athrawon a rhieni/gofalwyr.

Olrhain a chadw cofnodion yn 
effeithiol ac yn galluogi monitro 
cynnydd dysgwyr unigol.

Adroddiad i rieni/gofalwyr yn rhoi 
naratif clir am gryfderau a meysydd 
i'w datblygu cyfredol y dysgwyr.

Adroddiadau crynodol yn darparu 
gwybodaeth i athrawon ac eraill 
i lywio datblygiad y cwricwlwm a 
chynllunio datblygiad yr ysgol.

3.3.ii: Fframwaith ar gyfer adolygu’r polisi asesu, cofnodi ac adrodd 
(ACA)
Bydd angen i’r tîm adolygu’r polisi ACA i sicrhau bod agweddau pwysig o asesu, 
cofnodi ac adrodd y FfLlRh yn cael eu hymgorffori.  Mae cynnwys y fframwaith hwn 
yn dod o amrywiaeth o ddogfennau sy’n ymwneud â drafftio polisi asesu.

Wrth drafod a chytuno ar sut i gwblhau’r adolygiad mae angen i’r tîm benderfynu a 
yw datganiad yn wyrdd, ambr neu goch, yn seiliedig ar yr allweddi isod.

Coch = heb ei gynnwys

Ambr = egwyddorion wedi’u cynnwys ond angen eu diwygio

Gwyrdd = yn ei le

Gwreiddio disgwyliadau FfLlRh i 
mewn i bolisi ACA

C A G Tystiolaeth/effaith (Sut ydw 
i’n gwybod?)/ Pwyntiau 
gweithredu/camau nesaf

Egwyddorion allweddol: Cyfeiriad 
clir at y rhesymau dros asesu 
llythrennedd a rhifedd. 

Gofynion statudol: Nodiadau ar 
yr hyn sydd raid ei wneud mewn 
perthynas â llythrennedd a rhifedd.

Cofnodi ac adrodd: Pa sgiliau 
llythrennedd a rhifedd sy’n cael eu 
cofnodi yn y cofnodion crynodol 
ac ar ddiwedd y Cyfnod Sylfaen 
a chyfnodau allweddol, pwy fydd 
yn eu derbyn a phryd. Adrodd ar 
lythrennedd a rhifedd i rieni/gofalwyr. 
Trefniadau ar gyfer cyfarfodydd a 
chofnodi ymyriadau llythrennedd a 
rhifedd.

Agweddau ar asesu ffurfiannol: 
Asesu llythrennedd a rhifedd, 
strategaethau asesu, cysylltiadau 
â chynllunio, natur y gweithdrefnau 
olrhain a chadw cofnodion.

Cynnwys y dysgwr: Hunan-asesu 
ac asesu cyfoedion i asesu sgiliau 
llythrennedd a rhifedd.

Datblygu cysondeb: Trefniadau 
ar gyfer datblygu arbenigedd staff i 
asesu llythrennedd a rhifedd.

Defnyddio data llythrennedd a 
rhifedd: Defnyddio data i gefnogi 
dysgwyr, gwerthuso perfformiad  
gr p a'r ysgol i gefnogi datblygiadau 
llythrennedd a rhifedd.

Rolau a chyfrifoldebau: Amlinelliad 
o rôl y staff sy'n gyfrifol am y FfLlRh 
(gweler Canllawiau ar gynllunio’r 
cwricwlwm  y FfLlRh).

Monitro'r polisi: Trefniadau ar gyfer 
adolygu'r polisi yn unol â datblygiad y 
FfLlRh.

Cysylltiadau â pholisïau eraill: 
Cyfeiriad at lle mae agweddau 
penodol ar y FfLlRh yn gysylltiedig â 
pholisïau eraill megis polisïau pwnc, 
anghenion dysgu ychwanegol, rheoli 
perfformiad, ayb.

Dyddiad adolygu

Atodiad 3.3.iii: Ysgogiadau i gefnogi hunanadolygu ysgolion o asesu ar 
gyfer dysgu 
Efallai y bydd y tîm yn nodi bod angen adolygu’r dulliau a ddefnyddir i gefnogi asesu 
ar gyfer dysgu, i sicrhau bod agweddau pwysig ar y FfLlRh yn cael eu hymgorffori i 
arfer ystafell ddosbarth. Mae cynnwys y fframwaith hwn yn dod o Inside the Black 
Box (Wiliam & Black) ac arfer gorau a nodwyd gan Estyn.

Wrth drafod a chytuno ar sut i gwblhau’r adolygiad mae angen i’r tîm benderfynu a 
yw datganiad yn wyrdd, ambr neu goch, yn seiliedig ar yr allweddi isod.

Coch = ddim yn ei le

Ambr = peth gwaith wedi’i wneud ond heb ei integreiddio’n llawn

Gwyrdd = yn ei le ac yn gyson ar draws yr ysgol

C A G Tystiolaeth/effaith (Sut ydw 
i’n gwybod?)/ Pwyntiau 
gweithredu/camau nesaf

Amcanion dysgu   

Gall yr amcanion dysgu mewn 
gwersi gael eu holrhain yn ôl i'r 
FfLlRh.

Mae'r amcanion dysgu ar gyfer 
pob gwers yn cael eu rhannu gyda 
dysgwyr ac yn cael eu gwahanu'n 
glir oddi wrth yr esboniad o'r dasg.

Os gofynnir iddynt yn ystod gwers, 
gall dysgwyr egluro pa sgiliau 
llythrennedd neu rifedd maent yn eu 
datblygu.

Mae holi ac egluro yn canolbwyntio 
ar amcanion y wers. 

Canlyniadau dysgu

Canlyniadau llythrennedd a rhifedd 
yn cael eu rhannu gyda dysgwyr.

Canlyniadau llythrennedd a rhifedd 
yn cael eu gwahaniaethu i sicrhau 
bod pob dysgwr yn gwneud 
cynnydd.

Gall dysgwyr esbonio'r hyn y mae 
angen iddynt ei wneud i ddangos 
llwyddiant. 

Canlyniadau llythrennedd a rhifedd 
yn sail i adborth i ddysgwyr.

Adborth llafar ac ysgrifenedig

Adborth llafar ac ysgrifenedig yn 
canolbwyntio ar wella llythrennedd a 
rhifedd.

Mae cyfleoedd cynlluniedig mewn 
gwersi ar gyfer adborth rheolaidd ac 
aml.

Mae adborth ysgrifenedig yn rhoi 
sylwadau defnyddiol ar sut gall 
dysgwyr wella eu sgiliau llythrennedd 
a rhifedd i wneud cynnydd tuag at eu 
targedau personol.

Dysgwyr yn cael cyfleoedd pan 
fyddant yn derbyn adborth i fyfyrio 
arno ac ymateb yn ystod y wers.

Asesu cyfoedion a hunanasesu

Yn ystod gwersi, dysgwyr yn cael eu 
hannog i fyfyrio ar y sgiliau rhifedd a 
llythrennedd maent wedi’u dysgu a 
lle mae angen iddynt wella.

Gall dysgwyr asesu gwaith ei gilydd 
a darparu adborth teg a defnyddiol 
yn erbyn y FfLlRh.

Mae cyfleoedd cynlluniedig i 
ddysgwyr asesu eu gwaith eu hunain 
a gwaith ei gilydd.

Yn ystod gwersi mae dysgwyr 
yn cael eu hannog i drafod pa 
strategaethau llythrennedd a rhifedd 
y gallent eu defnyddio.

Mae dysgwyr yn cymryd cyfrifoldeb 
cynyddol am asesu eu cynnydd eu 
hunain ac yn gallu cysylltu hyn â'u 
targedau llythrennedd a rhifedd.

Gosod targedau llythrennedd a rhifedd

Mae gan yr athrawon ddealltwriaeth 
dda o'r FfLlRh o ran cynnydd mewn 
cysyniadau a sgiliau allweddol.

Mae athrawon yn adolygu 
gwybodaeth asesu ffurfiannol a 
chrynodol i'w helpu i greu targedau 
cwricwlaidd.

Mae athrawon yn defnyddio ystod 
briodol o ddata i gael llinell sylfaen 
sgiliau llythrennedd a rhifedd 
dysgwyr a gosod targedau a barnu 
cynnydd.

Mae dysgwyr yn ymwybodol o'u 
targedau llythrennedd a rhifedd yn y 
tymor canolig.

Mae dysgwyr yn helpu gosod, 
ac asesu eu cynnydd tuag at eu 
targedau llythrennedd a rhifedd yn y 
tymor canolig.

Cofnodi ac adrodd

Cofnodion clir, systematig, hylaw a 
defnyddiol ar gyfer llythrennedd a 
rhifedd yn cael eu cynnal ar gyfer 
pob dysgwr.

Cofnodion yn olrhain cynnydd 
dysgwyr mewn llythrennedd a 
rhifedd yn effeithiol ac yn cymharu 
canlyniadau â meincnodau.

Cofnodion yn olrhain cynnydd 
dysgwyr unigol yn ogystal â grwpiau 
o ddysgwyr sydd mewn gr p 
blwyddyn, cyfnod allweddol ac 
ysgol-gyfan.

Dysgwyr a'u rhieni/gofalwyr yn 
ymwybodol o'u cryfderau a'u 
gwendidau presennol a hefyd 
y targedau tymor hwy ar gyfer 
llythrennedd a rhifedd.

Gwybodaeth am sgiliau llythrennedd 
a rhifedd yr holl ddysgwyr yn 
hygyrch i'r holl athrawon a hefyd 
wedi trosglwyddo rhwng Cyfnodau 
Allweddol.

Atodiad 3.3.iv: Enghreifftiau o adroddiadau naratif
Mae Canllawiau Llywodraeth Cymru yn cynnig yr amlinelliadau canlynol ynghylch sut 
i drefnu adrodd yn erbyn y FfLlRh.

Bydd unrhyw asesiad yn naratif, gan ganiatáu ar gyfer hyblygrwydd o ran cynnydd 
dysgwyr.

•  Ni fwriedir iddo fod yn ddull ‘ffit gorau’.

•  Asesu cynnydd unigol i hysbysu trafodaeth am gryfderau presennol dysgwyr a’u 
meysydd i’w datblygu:

 – gyda dysgwyr 

 – gyda rhieni/gofalwyr 

 – rhwng athrawon.

•  Ni fydd disgwyl i athrawon, ac ni fyddai’n briodol, defnyddio’r FfLlRh i gyrraedd 
un datganiad ynghylch a yw dysgwr yn gweithio ar/uwchlaw /islaw’r lefel 
ddisgwyliedig ar gyfer eu hoedran.

•  Dylai’r FfLlRh ac asesu yn ei erbyn gael eu defnyddio i helpu disgrifio cynnydd y 
dysgwr, meysydd o gryfder a’r ‘camau nesaf’ ar gyfer datblygu.

Yn yr enghreifftiau isod, mae’r adroddiadau yn cael eu cyflwyno fel ‘ysgrifennu am 
gynnydd a chryfderau dysgwyr’ a ‘meysydd i’w datblygu’, at ddibenion trafod yn 
unig.

Ysgrifennu am gynnydd a chryfderau dysgwyr

Sylwadau am yr hyn mae dysgwr yn gallu ei wneud o ran eu sgiliau llythrennedd a 
rhifedd. 

•  Efallai y bydd hyn yn canolbwyntio ar un elfen o gydradd llythrennedd y FfLlRh 
megis ysgrifennu ar draws y cwricwlwm, ac yna’n canolbwyntio ar un neu ddau o 
agweddau.

•  Fel arall efallai y bydd y sylwadau yn cael eu tynnu o bob rhan o’r FfLlRh.

Cyfnod Sylfaen

Rhian
Mae Rhian yn awr yn gallu:
• ysgrifennu brawddegau syml yn ei storïau;
• defnyddio priflythrennau ac atalnodau llawn yn gywir;
• darllen ei storïau ei hun a darnau dethol i’r dosbarth gyda mwy o hyder;
• adnabod llawer o eiriau a hunan-gywiro wrth ddarllen ar lafar;
• adio a thynnu rhifau hyd at 20.

Adam
Mae sgiliau rhifedd Adam wedi gwella’n gyson yn ystod y flwyddyn. Er enghraifft, 
mae bellach yn deall gwerth rhifau hyd at 10. Mae’n gallu defnyddio gwrthrychau i 
ddangos rhifau hyd at 10 a chyfrif hyd at 29. Mae’n falch iawn o’i gynnydd.

Cyfnod Allweddol 2

Mike
Mae agwedd siriol, gadarnhaol a brwdfrydig Mike tuag at ysgol a’i sgiliau 
academaidd cryf wedi ei helpu i wneud llawer o ffrindiau ac addasu yn gyflym i’w 
ysgol newydd. Yn yr amser byr mae Mike wedi bod yma, mae wedi dangos ei fod 
yn gallu:
•  darllen yn uchel yn rhugl a chyda mynegiant (eraill yn mwynhau gwrando arno’n 

darllen);
•  deall yr hyn mae’n ei ddarllen (ei grynodeb o ‘Iron Town Boy’ yn ardderchog);
•  dilyn cyfarwyddiadau (mae wedi darllen cyfarwyddiadau ysgrifenedig yn ofalus 

a gwneud model o gaer);
•  darllen mapiau, siartiau a graffiau i leoli gwybodaeth.

Mair
Mewn gwyddoniaeth, datblygodd Mair arddangosfa tri-dimensiwn ac ysgrifennu 
adroddiad am ei phryderon am yr amgylchedd. Dangosodd ei gwaith ei bod yn 
gallu:
• nodi ac esbonio materion;
• canfod a defnyddio gwybodaeth o nifer o ffynonellau;
• defnyddio graffiau a siartiau yn gywir i arddangos gwybodaeth;
• mynegi ei barn yn gryf yn ysgrifenedig;
• defnyddio prosesydd geiriau i gyflwyno ei gwaith ar ffurf gyhoeddedig;
• cyflwyno ei syniadau’n artistig.

Cyfnod Allweddol 3

Alun
Mae galluoedd dadansoddol Alun mewn hanes wedi gwella ers dechrau’r 
flwyddyn. Mae ei draethodau a phrosiectau eleni’n dangos y gall ddefnyddio 
strategaethau megis anodi a sgimio a dod o hyd i ddarnau allweddol o 
wybodaeth. Mae’n gallu ystyried mater o nifer o safbwyntiau a chefnogi ei 
safbwynt ar y mater. Mewn cyflwyniad, nododd ei safbwynt, ei gefnogi gyda 
thystiolaeth a mynegi hyn yn glir i eraill.

Bethan
Yn ei hymchwil dylunio a thechnoleg, mae Bethan wedi dangos ei bod yn gallu 
casglu data trwy ddefnyddio holiaduron a rhoi prawf ar ragdybiaethau. Mae’n 
gallu cyflwyno data mewn amrywiaeth o ffyrdd a defnyddio graffiau llinell yn 
gywir.

Meysydd i’w datblygu

Mae gosod targedau ar gyfer datblygu yn bwysig a chynhwysir y camau nesaf ar 
gyfer dnatblygu sgiliau. Er bod targedau o bosibl yn cael eu gosod gan athrawon, 
gallai eraill gael eu gosod gan ddysgwyr. Gellid cynnwys rhieni/gofalwyr yn y broses 
o osod targedau fel y gallant gynnig cymorth yn y cartref ar gyfer llwyddiant parhaus 
yn yr ysgol.

Cyfnod Sylfaen

Helen
Fel yr ydym wedi trafod, yr wyf yn pryderu am ddarllen Helen. Mae Helen yn 
darllen llyfrau lluniau yn bennaf gyda phedwar neu bump o eiriau ar dudalen. Mae 
ei dealltwriaeth yn parhau i fod yn seiliedig i raddau helaeth ar y lluniau. Bob dydd 
rydym yn gwrando ar Helen yn  darllen am 5-10 munud, ac ers mis Medi rydym 
wedi sylwi ei bod yn gallu adnabod nifer uwch o eiriau wrth eu gweld. Os ydych 
yn gallu cefnogi datblygiad darllen Helen yn y cartref drwy ddarllen iddi bob nos a 
thrwy ei hannog i ddarllen darn, bydd hyn yn helpu i ddatblygu ei gallu i ddarllen 
testunau gyda llai o gliwiau gweledol.

Jamie
Fel y trafodwyd yn ystod ein sgyrsiau dros y ffôn:
•  Yr wyf yn bryderus am ysgrifennu Jamie. Yr wyf yn credu fod ganddo’r gallu i 

gyflawni llawer mwy.
•  Mae Jamie yn ysgrifennu mewn brawddegau syml. Rydym wedi ei annog i 

ehangu ei feddyliau drwy gynnwys mwy o fanylion yn ei storïau.
•  Ymddengys ei bod yn haws iddo ganolbwyntio ar y dasg ysgrifennu os bydd yn 

dewis ei bwnc ei hun.
•  Mae ysgrifennu ar gyfer cynulleidfa benodol yn un ffordd o annog Jamie i roi 

mwy o ymdrech i mewn i’w ysgrifennu. Rydym ar hyn o bryd yn ysgrifennu at 
dîm rygbi Cymru, fel y bydd yn datblygu ei sgiliau ysgrifennu ar gyfer cynulleidfa 
ehangach.

•  Bydd Jamie a minnau’n eich hysbysu am ei gynnydd trwy ei log dysgu, y mae 
yn dod ag ef adref unwaith yr wythnos.

Cyfnod Allweddol 2

Jon
Mae Jon yn gweithio i wella ei sgiliau sillafu. Yn ei waith bob dydd mae’n 
camsillafu llawer o eiriau amledd-uchel (geiriau cyffredin y mae pobl yn defnyddio 
llawer arnynt yn ysgrifenedig, fel ‘hardd’, ‘oherwydd’ a ‘chofio’). Mae’n ymdrechu’n 
galed i oresgyn problemau yn y maes hwn drwy gadw geiriadur bach yn ei 
ddesg a dysgu i ddefnyddio’r gwirydd sillafu ar y prosesydd geiriau fel y gall wella 
ei sillafu. Mae hefyd yn gweithio gyda phatrymau sillafu bob wythnos fel y bydd 
yn datblygu ei allu i sillafu geiriau anghyfarwydd.

Jessica
Mae angen i Jessica gofio ei ffeithiau adio a lluosi fel y gall ddefnyddio 
strategaethau pen i ddatrys problemau rhannu. I gefnogi’r nod hwn:
•  Byddaf yn rhoi driliau i Jessica eu hymarfer bob dydd er mwyn gwella ei 

chywirdeb a chyflymder;
•  Bydd Jessica yn mynd â dalen dril adref gyda hi bob nos i ymarfer;
•  Byddai Jessica yn elwa pe gallech ei helpu i ddysgu’r ffeithiau sylfaenol trwy 

ddefnyddio’i chardiau fflach gyda hi bob nos.

Cyfnod Allweddol 3

Rhys
Wrth ysgrifennu mewn daearyddiaeth, mae angen i Rhys gefnogi ei syniadau 
gyda ffeithiau a manylion daearyddol cywir. Wrth ymchwilio i bwnc, mae angen 
i Rhys gynllunio sut y bydd yn casglu data o hyn ymlaen fel y gall adnabod 
gwybodaeth nad yw’n cyd-fynd â’r gweddill.

Sian
Er mwyn datblygu sgiliau cyflwyno Sian mewn dylunio a thechnoleg, rhaid iddi 
ystyried y ffordd fwyaf priodol o gyflwyno’r wybodaeth. I wella ei sgiliau ymchwil, 
dylai Sian ystyried beth sy’n ffeithiol er mwyn iddi gyflwyno ei thystiolaeth yn 
wrthrychol. Byddaf yn ei helpu i ddatblygu rhestrau gwirio fel y gall gadw golwg ar 
yr hyn sydd angen ei wneud.

Atodiad 3.3.v: Astudiaeth achos sy’n amlinellu cyflwyno adrodd fesul 
cam i’r ysgol-gyfan yn erbyn y FfLlRh
Mae Ysgol Basaleg, Casnewydd yn ysgol gymysg 11-19 oed, gyda dros 1,731 o 
ddysgwyr, a chweched dosbarth o bron i 350. Mae’r ysgol wedi’i lleoli ar gyrion dinas 
Casnewydd. Mae mwyafrif y dysgwyr sy’n mynychu’r ysgol yn dod o Gasnewydd a 
daw lleiafrif sylweddol o ardaloedd mwy gwledig.

Trosolwg
Cytunodd Basaleg ei bod yn bwysig bod adrodd yn erbyn y FfLlRh yn adlewyrchu 
gwir ysbryd y ddogfen, gan ei fod yn weithgaredd cwricwlwm cyfan sy’n adlewyrchu 
sut gaiff llythrennedd a rhifedd eu datblygu ym mhob pwnc. Mae’r ysgol yn gweithio 
tuag at fodel lle bydd pob maes pwnc yn cyflwyno adroddiad naratif ar gyfer yr holl 
ddysgwyr yn yr ysgol.

Mae’r ysgol wedi cynllunio gweithredu’r FfLlRh yn ofalus er mwyn sicrhau bod yr holl 
adrannau yn ddigon medrus a hyfforddedig mewn llythrennedd a rhifedd i’r graddau 
eu bod yn teimlo y gallant ddisgrifio meysydd cyrhaeddiad ac amlygu rhai ar gyfer 
cynnydd yn erbyn y FfLlRh. Roedd hyn yn golygu cysylltu’n agos gyda phartneriaid 
cynradd i sefydlu strategaethau cytunedig ar gyfer addysgu llythrennedd a rhifedd, a 
hyfforddi’r holl staff mewn dulliau cyffredin ar gyfer addysgu sgiliau penodol. Roedd 
hyn yn caniatáu trosglwyddo sgiliau o’r cyfnod cynradd i’r uwchradd, a hefyd roedd 
yn gwella sgiliau holl staff wrth gyflenwi meysydd allweddol y fframwaith a oedd yn 
berthnasol i’w pwnc.

Hefyd mae’r ysgol wedi hyfforddi staff mewn dull sy’n seiliedig ar sgiliau er mwyn i’r 
staff allu helpu dysgwyr i ddadelfennu testunau. Caniataodd y dull hwn i staff fyfyrio 
ar ddefnydd ehangach y term ‘llythrennedd,’ ac ail-lunio eu haddysgu er mwyn 
sicrhau ei fod yn datblygu sgiliau darllen a datgodio dysgwyr, yn ogystal â’u sgiliau 
pwnc.

Mae pob adran wedi archwilio eu cynlluniau gwaith yn erbyn y FfLlRh. Nid nod y 
dasg hon oedd ystyried faint o’r FfLlRh yr oedd bob pwnc yn ei gynnwys, ond yn 
hytrach gweld faint o bob cynllun oedd yn addas i’r diben. Tynnodd yr archwiliad 
sylw nid yn unig at yr hyn a gynhwyswyd neu na chynhwyswyd, ond hefyd yr hyn y 
gellid ei gynnwys pe byddai rhai agweddau ar y cynllun yn cael eu hail-ysgrifennu, 
gan ystyried y FfLlRh a’r hyfforddiant yr oedd staff wedi ei gael.

Adrodd
Roedd yr ysgol yn gweld y broses adrodd yn erbyn y FfLlRh yn bwysig am nifer o 
resymau ac roeddynt yn awyddus i symud ymlaen â datblygu sut y byddai’r ysgol yn 
adrodd ar sgiliau llythrennedd a rhifedd ar draws y cwricwlwm.

Gweithiodd Ysgol Basaleg tuag at weithrediad blwyddyn o hyd o elfen adrodd 
y FfLlRh. Roedd y cam cyntaf yn cynnwys yr adrannau Saesneg a dylunio a 
thechnoleg. Roedd fformat y system yn gymharol syml; cyflwynwyd blwch deialog 
newydd i’r ffurflen adrodd electronig a oedd eisoes yn cael ei defnyddio. Labelwyd y 
blwch yn ‘Cynnydd llythrennedd a rhifedd a datblygu’r camau nesaf’. Trwy rannu un 
blwch deialog, roedd yr athrawon pwnc yn gwneud sylwadau ar bob medr a oedd 
yn berthnasol i’w pwnc.

Canllawiau
Roedd yr ysgol yn ofalus i sicrhau bod y staff a oedd yn cymryd rhan yn y cynllun 
peilot yn derbyn canllawiau ar gyfer adrodd yn erbyn y FfLlRh. Dosbarthwyd y rhain 
i’r arweinwyr pwnc Saesneg a dylunio a thechnoleg er mwyn sicrhau bod gan yr holl 
staff a oedd yn ymwneud â’r peilot fformat i’w ddilyn.

Adborth
Mae Ysgol Basaleg ar hyn o bryd yn casglu adborth gan randdeiliaid. Cyflwynwyd 
holiadur i holl aelodau staff a gymerodd ran yn y peilot; yn yr un modd, anfonwyd 
holiadur adref at bob rhiant/gofalwr yn y gr p blwyddyn dan sylw.

Y camau nesaf
Bydd y camau nesaf yn dibynnu ar ganlyniadau’r holiaduron; bydd y cylch adrodd 
nesaf yn cael ei addasu i gymryd i ystyriaeth yr awgrymiadau o’r peilot a bydd yn 
cynnwys mwy o feysydd pwnc.

Atodiad 3.3.vi: Enghraifft o bolisi asesu
Mae’r atodiad hwn yn rhoi enghraifft o bolisi asesu gyda sylwadau yn dangos y 
gwelliannau y mae’r ysgol wedi’u gwneud i gefnogi gofynion asesu’r FfLlRh.

Ysgol Llyth-Rhif
Polisi asesu
Rhesymeg
Mae asesu wrth wraidd y broses o hyrwyddo dysgu plant. Mae’n darparu fframwaith 
y gellir gosod amcanion addysgol oddi mewn iddo, a lle gellir mynegi a monitro 
cynnydd dysgwyr. Dylai hyn gael ei wneud mewn partneriaeth â’r dysgwyr.

Dylai asesu gael ei gynnwys yn systematig mewn strategaethau addysgu er mwyn 
canfod unrhyw broblemau ac olrhain cynnydd. Mae’n helpu’r ysgol i gryfhau dysgu 
ar draws y cwricwlwm ac yn helpu athrawon i wella eu sgiliau a’u barnau. Mae ein 
gweithdrefnau asesu yn rhydd o ragfarn, stereoteipio a chyffredinoli o ran rhyw, 
dosbarth, hil ac anabledd.

Egwyddorion
Gan ddefnyddio’r egwyddorion a phrosesau asesu, ein nod yw:

•  monitro cynnydd a chefnogi dysgu;

•  cydnabod cyflawniadau dysgwyr;

•  llywio cynllunio, addysgu a datblygu’r cwricwlwm i’r dyfodol;

•  hysbysu rhieni/gofalwyr a’r gymuned ehangach o gyflawniadau dysgwyr;

•  darparu gwybodaeth er mwyn sicrhau cynnydd pan fydd y dysgwr yn newid 
ysgol neu gr p blwyddyn

•  cydymffurfio â gofynion statudol.

Mathau o asesiad
Asesu ar gyfer dysgu (ffurfiannol): Dyma’r asesu a wneir gan athrawon yn ffurfiol 
ac yn anffurfiol yn ystod uned o waith. Mae canlyniadau asesu ffurfiannol yn cael 
effaith uniongyrchol ar y deunyddiau a strategaethau addysgu a ddefnyddir yn 
syth ar ôl yr asesiad. Caiff y canlyniadau a sylwadau eu cadw mewn llyfrau cofnod 
athrawon eu hunain, neu lyfrau’r plant eu hunain.

Asesiad o ddysgu (crynodol): Mae hyn yn digwydd ar gyfnodau penodol o’r 
flwyddyn academaidd, megis ar ddiwedd uned o waith. Mae profion crynodol yn 
helpu athrawon i wneud asesiadau ‘ffit gorau’ cyfnodau allweddol, ac maent hefyd 
yn ddefnyddiol wrth benderfynu ar y lefel pwnc cyffredinol ar gyfer cardiau cofnodi 
dysgwyr.

Diagnostig: Gall pob asesiad ddarparu tystiolaeth ddiagnostig; fodd bynnag, gall 
offer asesu penodol fod yn arbennig o ddefnyddiol wrth ddarparu data mwy manwl, 
e.e. dadansoddi camddarllen, ayb. Mae rhagor o wybodaeth ar gael gan SENCO 
yr ysgol. Mae profion asesu Llythrennedd a Rhifedd Cenedlaethol yn darparu cryn 
dipyn o ddeunydd diagnostig ac mae angen i athrawon wneud defnydd priodol o 
hyn.

Asesiad yn y Cyfnod Sylfaen
Wrth ddod i mewn i’r ysgol, bydd dysgwyr yn cael eu hasesu. Defnyddir canlyniadau 
i lywio gwaith cynllunio, gosod targedau a chynorthwyo adnabyddiaeth gynnar o 
anghenion arbennig. Bydd dysgwyr yn cael eu hasesu bob hanner tymor er mwyn 
sicrhau bod camau nesaf dysgu yn cael eu cynllunio’n briodol er mwyn helpu’r 
dysgwyr i wneud cynnydd.

Cofnodion a chadw cofnodion
Mae athrawon yn defnyddio cofnodion i adolygu cynnydd dysgwyr, gosod targedau 
priodol ar gyfer y dyfodol ac i ffurfio sail i adroddiadau.

Caiff cofnodion eu cadw mewn nifer o ffyrdd. Mae’r rhain yn cynnwys:

• cynlluniau athrawon;

• gwaith plant;

• nodiadau athrawon e.e. canlyniadau arwyddocaol;

• llyfrau marcio athrawon;

• canlyniadau asesiadau yn y system Rheolwr Asesu’r ysgol;

• data gwaelodlin cenedlaethol;

• portffolios unigol;

• Cardiau Cofnod Cryno Dysgwyr ar ddiwedd y flwyddyn.

Er mwyn crynhoi’r holl dystiolaeth o gyflawniad, rydym yn cadw cofnod o 
gyrhaeddiad pob dysgwr yn y pynciau cwricwlwm cenedlaethol yn ogystal â 

Mewnosod-
wch sylw 
am y profion 
Darllen a 
Rhifedd 
Cenedlaethol.

Wrth ddod 
i mewn i’r 
ysgol, bydd 
y dysgwyr 
yn cael eu 
hasesu.

llythrennedd a rhifedd. Caiff hwn ei gwblhau gan yr athro/athrawes tuag at ddiwedd y 
flwyddyn academaidd ac mae’n trosglwyddo gyda’r dysgwr i’r dosbarth nesaf, neu’n 
symud gyda hwy i gam nesaf eu haddysg.

Safoni/cymedroli
Mae’r broses o safoni yn rhan hanfodol o’r system asesu. Mae hyn yn cynnwys 
safoni llythrennedd a rhifedd. Mae athrawon yn cymryd rhan yn y broses safoni i 
sicrhau cytundeb ar feini prawf lefelau yn y ffyrdd canlynol:

• gyda chydweithwyr yn yr ysgol;

• gyda chydweithwyr o ysgolion eraill o fewn y clwstwr;

•  trwy fynychu sesiynau consortiwm i sicrhau bod ein barn yn unol ag ysgolion 
eraill;

• trwy ddefnyddio deunyddiau enghreifftiol.

Bydd portffolios ysgol o waith wedi’i safoni yn cael eu cadw gan arweinwyr 
cwricwlwm.

Adroddiadau
Mae adroddiadau’n hyrwyddo a darparu:

• perthnasoedd cartref/ysgol da;

• gwybodaeth i rieni/gofalwyr;

• cyfle i drafod gyda rhieni/gofalwyr;

• mewn rhai achosion, gwybodaeth gydag asiantaethau allanol;

• targedau i’r dysgwyr.

Mae adroddiad ysgrifenedig ar gyfer pob dysgwr yn cael ei anfon at rieni/gofalwyr, 
unwaith y flwyddyn, ar ddiwedd tymor yr haf. Mae adroddiadau’n amlinellu cynnydd 
y dysgwr ym mhynciau craidd a sylfaen y cwricwlwm cenedlaethol. Bydd yr athro/
athrawes yn gwneud sylwadau ar gyrhaeddiad y dysgwr o ran disgwyliadau sy’n 
gysylltiedig ag oedran cenedlaethol yn y pynciau craidd. Hefyd awgrymir cryfderau’r 
dysgwyr a’r meysydd ar gyfer datblygu llythrennedd a rhifedd.

I ddysgwyr ar ddiwedd y Cyfnod Sylfaen a Chyfnod Allweddol 2, bydd gwybodaeth 
ychwanegol yn cael ei daprau hefyd, gan gynnwys manylion o Ganlyniadau’r Cyfnod 
Sylfaen a lefelau’r cwricwlwm cenedlaethol.

Mewnosod-
wch sylw am  
gynnydd 

Gwahoddir rhieni/gofalwyr i fynychu cyfweliadau ffurfiol gyda’r athro yn ystod tymor 
yr hydref a’r gwanwyn. Pe bai’r angen yn codi, mae croeso i rieni/gofalwyr drafod 
cynnydd eu plentyn gyda’r athro/athrawes neu bennaeth ar adegau eraill.

Gosod targedau ac adolygu cynnydd
Target setting fits into the annual cycle of school review, planning and action. Specific 
developments in target setting are found in the annual School Development Plan.

The role of the school assessment coordinator
Mae gosod targedau yn cyd-fynd â’r cylch blynyddol o adolygu, cynllunio a 
gweithredu gan ysgolion. Ceir datblygiadau penodol wrth osod targedau yn y 
Cynllun Datblygu Ysgol blynyddol.

Mae gan aelod o’r staff addysgu gyfrifoldeb am y gwaith o ddatblygu asesu, cofnodi 
ac adrodd yn yr ysgol.

Mae cyfrifoldebau’r cydlynydd yn cynnwys:

• cyfrannu at y CDY drwy weithio gyda’r uwch dîm rheoli ;̀

• arwain datblygiad yr ysgol mewn gweithdrefnau asesu, cofnodi ac adrodd (ACA);

• cysylltu â’r cydlynwyr llythrennedd a rhifedd a phwnc o fewn yr ysgol;

• cysylltu â chydlynwyr asesu eraill o fewn y clwstwr;

• mynychu ac arwain HMS lle bo’n briodol;

• hysbysu llywodraethwyr.

Monitro a gwerthuso
Dylai gweithdrefnau asesu, cofnodi ac adrodd gael eu monitro yn flynyddol er mwyn 
iddynt barhau i fod yn ystyrlon ac yn hylaw. Gall polisïau a gweithdrefnau newid 
yng ngoleuni unrhyw fentrau newydd a osodir ac rydym eisiau ymateb i unrhyw 
newidiadau o’r fath. Dylai’r polisi hwn gael ei adolygu yn unol â’r cylch ysgol.

Sylw am y 
cydlynwyr 
llythrennedd 
a rhifedd.

Sylfaen Blwyddyn 1 Blwyddyn 2

Asesiad cyfnod sylfaen yn 
erbyn meysydd dysgu

Asesiad athro/
athrawes

Asesiad athro/
athrawes

Asesiad athro/
athrawes

Profion Darllen a Rhifedd

Blwyddyn 3 Blwyddyn 4 Blwyddyn 5

Asesiad athro/
athrawes

Asesiad athro/
athrawes

Asesiad athro/
athrawes

Profion Llythrennedd a 
Rhifedd

Profion Llythrennedd a 
Rhifedd

Profion Llythrennedd a 
Rhifedd

Profion Darllen Dewisol Profion Darllen Dewisol

Blwyddyn 6 Rhaglen Darllen Diagnostig (darpariaeth ADY)

Prawf Sillafu diagnostig (darpariaeth ADY)

Profion Cenedlaethol Darllen a Rhifedd

Rhaglen sgrinio ymyrraeth

Asesiad parhaus athro/athrawes

Adolygu polisi: Ionawr 2010

Adolygiad nesaf: Ionawr 2014

CA 2 asesu pynciau 
craidd (Cymraeg/
Saesneg, Mathemateg a 
Gwyddoniaeth

Asesiad athro/
athrawes

Profion Llythrennedd a 
Rhifedd

Profion Darllen Dewisol

Ychwaneg-
wch sylw 
am brofion y 
FfLlRh.

Ychwaneg-
wch am y 
Profion  
Darllen  
Dewisol.

Newidiwch 
pan fydd 
wedi’i 
gwblhau.

Ychwaneg-
wch am 
y Profion 
Cenedlaethol.




